
თბილისის მუზეუმების გაერთიანება 

2020-2024 სტრატეგიული გეგმა 

 

 

 

 
თბილისის მუნიციპალური „მუზეუმების გაერთიანება“ 2016 წლის 29 ივლისს დაფუძნდა 

(თბილისის მუნიციპალიტეტის მთავრობა – განკარგულება 30.02.651) და წარმოადგენს 

თბილისის მუნიციპალური მუზეუმების გაერთიანებას, რომელიც გულისხმობს 9 

დამოუკიდებელი მუზეუმის ერთიან ინსტიტუციას. გაერთიანებაში შემავალი მუზეუმების 

უმრავლესობა მრავალი წელია არსებობს და  ქართული კულტურული და ისტორიული 

მემკვიდრეობის დამცველად გვევლინება. 

 

 ილია ჭავჭავაძის ლიტერატურულ-მემორიალური მუზეუმი 

  გალაკტიონ ტაბიძის მემორიალური ბინა-მუზეუმი 

 ვახტანგ ჭაბუკიანის მემორიალური ბინა-მუზეუმი 

 ზაქარია ფალიაშვილის მემორიალური სახლ-მუზეუმი 

  მერაბ კოსტავას მემორიალური სახლ-მუზეუმი 

  ნიკოლოზ ბარათაშვილის მემორიალური სახლ-მუზეუმი 

  მიხეილ ჯავახიშვილის მემორიალური ბინა-მუზეუმი 

 სათამაშოებისა და თოჯინების მუზეუმი 

 კოტე და სოსო წერეთლების მემორიალური ბინა-მუზეუმი 

მუზეუმების გაერთიანების მისია - ეს არის მუზეუმების ახალი როლი თანამედროვე 

საზოგადოებაში, რომელიც შეიძლება აღვწეროთ, როგორც ტრადიციული სამუზეუმო 

საქმიანობის შენარჩუნებისა და საგანმანათლებლო ასპექტის ერთიანობა, რომლის 

ფარგლებშიც ყურადღება გამახვილებულია თითოეული ადამიანისთვის ცოდნის 

გაზიარებაზე. თანამედროვე მუზეუმებმა უნდა გააფართოვონ თავიანთი თვალსაწიერი და 

პრიორიტეტად, კოლექციასთან ერთად, დამთვალიერებელი აქციოს. 

 

მუზეუმები, უპირველეს ყოვლისა, საგანმანათლებლო და სამეცნიერო დაწესებულებებია, 

ამიტომ მათ მნიშვნელოვანი ფუნქცია აკისრიათ ბავშვებისა თუ მოზრდილებისთვის 

საგანმანათლებლო მომსახურების გაწევაში. გარდა ამისა, ეს არის მთელი ცხოვრების 

განმავლობაში ადამიანის სწავლის მნიშვნელოვანი რესურსი, რადგან მუზეუმების 

კოლექციები და მათთან დაკავშირებული ინფორმაცია ყველა ასაკის დამთვალიერებელმა 

შეიძლება გამოიყენოს განათლების მისაღებად. 

 

კაცობრიობის კულტურული მემკვიდრეობის საკმაოდ დიდი ნაწილი სამუზეუმო 

ფონდებშია დაცული. ამ საგანძურის გამოყენებასა და მიზანმიმართულ ჩართულობას 

სამეცნიერო და საგანმანთლებლო პროცესებში დიდი მნიშვნელობა აქვს თანამედროვე 

საზოგადოების წარმატებისთვის.   

მუზეუმების მნიშვნელობა 

მუზეუმი კულტურის სფეროს კომპლექსური დაწესებულებაა, რომელიც დაკავებულია 

მატერიალური კულტურის მემკვიდრეობის შეგროვებითა და შენახვით, როგორც 

დაწესებულება მუზეუმი იქმნება სწორედ იმიტომ, რომ მის მიერ შენახული და დაცული 

კულტურული მემკვიდრეობის მნიშვნელობის განმარტებას ენიჭება დიდი სოციალური და 

ასევე პოლიტიკური მნიშვნელობა. მუზეუმის მისია, უფლებამოსილება, მიზნები და 

ამოცანები მნიშვნელოვანია, რომ ყველა მათგანი ეფუძნებოდეს მისი ფუნქციების 

შესრულებას. მუზეუმს ექვსი მთავარი ფუნქცია აქვს, რომელთა ერთობლიობა 

განსაზღვრავს მის თავისებურებებს. სამი მათგანი უკავშირდება მუზეუმის კოლექციებს. 

ესენია: კოლექციების შევსება, აღწერა და შენახვა–დაცვა; ხოლო სამი, უშუალოდ მუზეუმის 

საქმიანობას: კვლევას, ექსპონირებას, ინტერპრეტაციას. ამ ორ სფეროს: კოლექციებსა და 

საქმიანობას კოორდინირებს ადმინისტრაცია. 

 

მუზეუმი ერთდროულად ასრულებს ხუთ როლს: 

1. შთააგონოს მუზეუმს საკუთარი მისიის მნიშვნელობა 

2. განმარტოს მუზეუმის უფლებამოსილება 

3. წარმართოს მუზეუმი საკუთარი მიზნების განსახორციელებლად 

4. გააკონტროლოს მუზეუმის ამოცანების შესრულება 

5. შეაფასოს მუზეუმის მიერ საკუთარი ფუნქციების შესრულების ხარისხი 

 ამ ფუნქციების შესრულებით მუზეუმის მართვა უზრუნველყოფს მუზეუმის მისიის 

შესრულებას, უფლებამოსილების შესაბამისობას, მიზნების მიღწევასა და ამოცანების 

გადაწყვეტას. მუზეუმები წარმოადგენს არა მარტო შენობებს, არა მარტო საგანგებოდ 

დაცულ კოლექციებს, არამედ კომპლექსურ კულტურულ დაწესებულებებს, რომელთა 

მიზანია როგორც მატერიალური/კულტურული მემკვიდრეობის შეგროვება და დაცვა, ისე 

სათანადო მნიშვნელობებისა და იდეების გადაცემა საზოგადოებისთვის, მუზეუმების 

ფუნქციები საგრძნობლად გაფართოვდა. ამიტომ ეფექტიანი მართვის დამკვიდრება 

სრულებით აუცილებელი გახდა. თანამედროვე მკვლევარები თვლიან, რომ „მუზეუმის 

მართვის მიზანია ისეთი გადაწყვეტილებების მიღების ხელშეწყობა, რომლებიც 

საფუძვლად დაედება მუზეუმის დანიშნულების გამართლებას, მისი მანდატის 

განხორციელებას და მისი მიზნებისა და ამოცანების მიღწევას მუზეუმის ყველა 

ფუნქციასთან დაკავშირებით“. 

 

კოლექციები და კოლექციათა მართვა 

კოლექციები სამუზეუმო საქმიანობაში ყველაზე მნიშვნელოვანი კომპონენტია. მუზეუმის 

განმასხვავებელი ნიშანია მასში თავმოყრილი ორიგინალური ექსპონატები ან ნიმუშები, 

ხოლო მუზეუმებთან დაკავშირებული ყველა პროგრამის საძირკველს სწორედ კოლექციები 

წარმოადგენს. მათი მართვა მოიცავს ყველა ექსპონატის მოვლასთან, შესაბამისი 

დოკუმენტების შედგენასა და დათვალიერებასთან დაკავშირებულ ყველა ასპექტს. 

კოლექციების მართვა გულისხმობს საზოგადოების მომსახურებისთვის საჭირო ყველა 

სფეროს, ძირითადად, შეძენას, კონსერვაცია-რესტავრაციას, დოკუმენტების შედგენის 

პროცედურებს, კვლევას, კომუნიკაციას და გამოფენას ან მაქსიმალური ხელმისაწვდომობის 

სხვა მეთოდების უზრუნველყოფას იმ ადამიანებისთვის, რომლებსაც ეს სჭირდებათ 

ცოდნის ან საერთო თვალსაწიერის გასაფართოებლად. კოლექციები ჩვენი ისტორიის 

ფაქტებია, ზოგჯერ კი ერთადერთი კავშირი ჩვენს წარსულთან. მათდამი გონივრული 

მიდგომა მუზეუმის განვითარების ყველაზე ნაყოფიერი გზაა. მუზეუმების დღევანდელ 

ახალ როლს ყურადღება გადააქვს ექსპონატების დათვალიერების შესაძლებლობაზე და 

მეტი ინფორმაციის მიწოდებაზე. მუზეუმის ეს მთავარი ფუნქციები უნდა მოიცავდეს ისეთ 

საქმიანობას და პროფესიულ პრაქტიკას, რომლებიც ადამიანებისთვის ხელმისაწვდომს 

გახდის როგორც ექსპონატებს, ისე მათი შესწავლის შედეგებს, მიიზიდავს 

დამთვალიერებლებს და დააკმაყოფილებს მათ ინტელექტუალურ მოთხოვნილებებს 

(განათლება-გართობა) გამოფენების, სემინარებისა და სხვადასხვა ჩვენებების საშუალებით. 

სწორედ კოლექციებია ის რესურსი, რომელიც ამგვარი ღონისძიებების გამართვის 

შესაძლებლობას იძლევა. 

 

კოლექციათა მოვლა 

კოლექციათა მოვლა მუზეუმებისა და კოლექციების მართვის ერთ-ერთი მნიშვნელოვანი 

ასპექტია. ექსპონატების მოვლა მუზეუმის მუშაობის მთავარი ასპექტია და მისი 

ფუნქციური მიზნების ნაწილიც უნდა იყოს. კონსერვაცია დღევანდელ დღეს გულისხმობს 

როგორც ექსპონატის შენახვას, ისე მის რესტავრაციას. კონსერვაცია-რესტავრაცია 

გულისხმობს დაზიანებული და დამპალი ექსპონატების შეკეთებას სხვადასხვა 

ტექნოლოგიების საშუალებით. კონსერვაციის მთავარ მიზანს სამუზეუმო ექსპონატის 

დაცვა და მისი ორიგინალის ხარისხობრივი მაჩვენებლის შენარჩუნება წარმოადგენს. 

პრევენციული კონსერვაცია ნიშნავს, რომ სამუზეუმო ექსპონატები და კოლექციები 

შენახულია, გამოფენილია, მოვლილია და შენარჩუნებულია ისე, რომ არ მოხდეს მათი 

მდგომარეობის გაუარესება. პრევენციული კონსერვაცია გულისხმობს ექსპონატებისა და 

კოლექციების დაზიანების საწინააღმდეგო და პოტენციური საფრთხის შესამცირებელ 

ნებისმიერ ზომას, რომელიც ყურადღებას უფრო კოლექციებზე ამახვილებს, ვიდრე 

ცალკეულ ექსპონატებზე. სათანადო პრევენციული კონსერვაცია ყველაზე ქმედითი 

ფორმაა, რადგან ამ მეთოდის გამოყენება თავიდან გვაცილებს გამოსასწორებელი 

კონსერვაციის აუცილებლობას ან მინიმუმამდე დაჰყავს მისი საჭიროება. ამ მეთოდის 

გამოყენებით შესაძლებელია ხელოვნების ნიმუშის შენარჩუნება და დაცვა მომავალი 

თაობებისათვის იმავე მდგომარეობაში, როგორშიც ის მუზეუმში მოხვედრამდე იყო. 

პრევენციული კონსერვაცია ხანგრძლივი სამუშაოა, რომელიც მოიცავს გარემოს კონტროლს, 

ხოლო თუ კომპლექსურად იქნა გამოყენებული, ინდივიდუალური მოვლის საჭიროება 

შეიძლება შემცირდეს მარტივად მართვად დონემდე, რაც ხელს შეუწყობს ფინანსური 

რესურსების უფრო ეფექტიანად გამოყენებას. მუზეუმებში პრევენციული კონსერვაციის 

დაგეგმვა კომპლექსური საკითხია, რადგან განსხვავებული ტიპის კოლექციებს მოვლის 

განსხვავებული მეთოდები ესაჭიროება. ეს ასევე დამოკიდებულია სპეციალისტების 

მუშაობაზე და იმ გამოცდილებაზე, რომლის შედეგადაც შეიძლება კოლექციის ყველა 

საჭიროების უზრუნველყოფა.  

უპირველეს ყოვლისა, ექსპონატის გადარჩენის შესაძლებლობაზე და კონსერვაციის 

შესაბამისი საშუალების არჩევანზე გავლენას ახდენს ამ ექსპონატის ისტორია სამუზეუმო 

კოლექციაში მოხვედრამდე. რა მიზნით შეიქმნა ეს ნივთი, რა მასალისგან არის 

დამზადებული, როგორ გამოიყენებოდა და რა პირობებში იმყოფებოდა მუზეუმში 

მოხვედრამდე – ყველაფერი ეს ის ფაქტორებია, რომლებსაც ყურადღება ექცევა 

კომპლექსური პრევენციული კონსერვაციისას. პრევენციული კონსერვაცია მუზეუმის 

მართვის სამ მთავარ კატეგორიას უკავშირდება:  

1. გარემოს სტანდარტებს 

2. უსაფრთხოების ფაქტორებს (მოვლა, გეგმები საგანგებო მდგომარეობისთვის),  

3. დიზაინის მახასიათებლებს. 

 

 

გამოფენები და ექსპოზიციები 

საგამოფენო სივრცეების და გამოსაფენი ობიექტების წარდგენის იდეოლოგია განსაზღვრავს 

საგამოფენო სივრცის გამოყენების მეთოდებს დამთვალიერებლებთან 

ურთიერთქმედებისათვის. ილია ჭავჭავაძის ლიტერატურულ-მემორიალური მუზეუმის 

საგამოფენო კონცეფციისთვის გამოყენებული იქნება გამოფენის ინსტალაციის სამი 

მეთოდი: 

1. ვიზუალური - ამგვარ ექსპოზიციებში მატერიალური კულტურის საგნები ან 

ხელოვნების ნაწარმოებები წარდგენილია ესთეტიკური კუთხით, რაც აძლიერებს 

აღქმის ემოციურ მუხტს. ეს მიდგომა ყველაზე მეტად ტიპურია, იმისათვის, რომ 

დამთვალიერებლებში გამოიწვიონ განცვიფრება და აღფრთოვანება, ილია 

ჭავჭავაძის ლიტერატურულ-მემორიალურ მუზეუმში დაცული ექსპონატების 

მრავალფეროვნება იძლევა ვიზულაური ეფექტის შექმნის შესაძლებლობას. 

2. თემატური - ინტერპრეტაციის გრაფიკული და სხვა საშუალებები სამუზეუმო 

ობიექტებს ათავსებს უფრო ფართო სოციალურ, ისტორიულ, კულტურულ ან 

სამეცნიერო კონტექსტში.  

3. ინტერაქტიული - ექსპოზიციის ეს ტიპი დამთვალიერებელს იწვევს გამოფენასთან 

დიალოგში. განსაკუთრებით ეფექტური ამ მხრივ აღმოჩნდა მულტიმედიური 

კომპიუტერული სისტემები სენსორული ეკრანით და სხვადასხვა ინსტალაციები; 

 

სერვისები და დამთვალირებელები 

დამთვალიერებლთა და მომხმარებელთა ქცევების ანალიზი თითქმის ყოველთვის 

დაფუძნებულია შეთავაზებებზე, მომხმარებლები ყოველთვის აფუძნებენ თავიანთ 

გადაწყვეტილებებს გარკვეულ ინფორმაციაზე. ეს ინფორმაცია შეიძლება დავყოთ ორ 

კატეგორიად: შიდა (წინა გამოცდილება) და გარე (პროდუქტის ტიპი). გადაწყვეტილებების 

მიღებასთან დაკავშირებულ პროცესების გაუმჯობესება 

1. დაკავშირებულია უშუალოდ მომხმარებლებთან; 

2. შენაძენის კონტექსტთან; 

3. სიტუაციასთან. 

 

მუზეუმის დამთვალიერებელთა და “არდამთვალიერებელთა” ფართო ჯგუფების 

ფარგლებში არსებობს უამრავი სპეციფიკური “ბაზრის სეგმენტი” - სხვადასხვაგვარი 

ჯგუფები, რომელთაც აქვთ საერთო დემოგრაფიული, გეოგრაფიული, ქცევითი 

მახასიათებლები და დამოკიდებულების სხვადასხვა სტილი. ამ ჯგუფების 

დამოკიდებულება მუზეუმის მონახულების მიმართ შეიძლება შეიცვალოს მარკეტინგის 

ეფექტური სტრატეგიის მეშვეობით. აქციო ვიზიტორი სტუმრიდან მომხმარებლამდე 

მოითხოვს დიდ ძალისხმევას, სწორ დაგემვასა და მართვას. მუზეუმის 

დამთვალიერებლები კლასიკურად იყოფიან რამდენიმე კატეგორიად: 

 ადგილობრივი დამთვალიერებლები 

 უცხოელი დამთვალიერებლები 

 კორპორატიული მომხმარებლები 

 სკოლები, სასწავლებლები და სხვადასხვა საგანმანათლებლო დაწესებულებები; 

 Online - მომხმარებლები 

 

საგანამანთლბელო მიმართულება 

თბილისის მუზეუმების გაერთიანების მისიაა სასწავლო პროცესში სამუზეუმო ფონდების 

აქტიურ გამოყენება და საგანამანათლებლო რესურსებად ქცევა. მისი მიზანია უმაღლესი 

სკოლის, სამეცნიერო კვლევისა და სამუზეუმო პრაქტიკის ერთ ინსტიტუციაში 

გაერთიანება, რომელიც გულისხმობს ინტერდისციპლინარული კვლევების 

განსაკუთრებულ მნიშვნელობას, სადაც ყველა კომპონენტი ერთობლივად გაანალიზდება 

და უზრუნველყოფს მოსწავლეთა დამატებითი განათლების მეშვეობით. სამუზეუმო 

განათლების უმნიშვნელოვანესი მიმართულებაა სხვადასხვა საგნობრივი მიმართულებების 

ინტეგრირებული სწავლებისთვის ხელშეწყობა მუზეუმი-გაკვეთილის ჩატარების გზით, 

რომლისთვისაც იგი მის ხელთ არსებულ მდიდარ ფონდებს იყენებს. ინტეგრირებული 

გაკვეთილების ჩატარებით დაინტერესებულ პედაგოგებს მუზეუმი სთავაზობს ისეთ 

სივრცეს, რომელიც გაამდიდრებს მათ გაკვეთილებს ინფორმაციული კუთხით. 

სამუზეუმო გაკვეთილის მიზნები: 

 საშუალებას აძლევს მოსწავლეს გამოიყენოს სამუზეუმო გარემო ცოდნის 

გასაღრმავებლად; 

 შეავსოს და უფრო მრავალფეროვანი გახადოს; 

 აღრმავებს მოსწავლეების ცოდნას და ხელს უწყობს სწავლის მოტივაციის ამაღლებას; 

 ზრდის შეძენილი ცოდნის გამოყენების შესაძლებლობებს; 

 სცდება საგნის სწავლების სტანდარტულ ჩარჩოებს; 

 ხელს უწყობს ინტერაქტიული სწავლების, სასკოლო პროექტებისა და 

პრეზენტაციების უნარ-ჩვევების ჩამოყალიბებას. 

 

მუზეუმების მიერ განხორციელებული პროგრამების ერთ-ერთი უმნიშვნელოვანესი 

განმსაზღვრელი მახასიათებელი, რომლის მაქსიმალურ წარმოჩენასაც ისინი ცდილობენ, 

არის გამოფენილი ნივთების (არტეფაქტების, მხატვრული ნამუშევრების თუ ნიმუშების) 

ვიზუალური შესაძლებლობების წარმოჩენა, ისევე როგორც მათ შესახებ არსებული 

გამოკვლევების ინტელექტუალური მიღწევების ჩვენება. ეს განსაკუთრებით შეეხება 

საგამოფენო პროგრამებს და თავისთავად, ერთ-ერთი ძირითადი მიზეზია, რის გამოც 

ასეთმა პროგრამებმა უშუალოდ მუზეუმების შენობებში გადაინაცვლა. საკუთრივ 

რეალური ნივთი ყველაზე ძვირფასი და მნიშვნელოვანია, რაც კი მუზეუმებს გააჩნია და 

რომელიც სხვა საშუალებებთან ერთად, საგანმანათლებლო თუ დასვენების მიზნებისათვის 

გამოიყენება; თბილისის მუზეუმების გაერთიანების საგანამნათლებლო სტრატეგია 

გულისხმობს თითეულ მუზეუმში სხვადასხვა ტიპის ინტერაქტიული და საგაკვეთილო 

სისტემების შექმნასა და დამთვალეირებლისა და მუზეუმის დიალოგზე დაფუძნებული 

ურთიერთობების გზით მუზეუმებისა და სამუზეუმო რესურსების პოპულარიზებას, 

რისთვისაც მნიშვნელოვანია კონკრეტულად დასახული საგანმანათლებლო მიზნების და 

ამოცანების შესაბამისად შემუშავდეს სხვადასხვა საგანამნათლებლო კომპონენტები 

რომლებიც: 

 წარმოაჩენს გამოფენილი ექსპონატების ვიზუალურ და ინტელექტუალურ 

შესაძლებლობებს; 

 ინტერაქტიულია და უშუალო კონტაქტს ამყარებს მნახველებთან; 

 აძლიერებს ზემოქმედებას, დრამატიზმის განცდას, მოულოდნელობის ეფექტს და 

შთაგონებას; 

 მოქნილი და დინამიურია. 

2020-2021 წლის გეგმა 

 

ილია ჭავჭავაძის ლიტერატურულ-მემორიალური მუზეუმის გახსნა 

თბილისის მუზეუმების გაერთიანება – ილია ჭავჭავაძის ლიტერატურულ-მემორიალურ 

მუზეუმში თბილისის მერიამ და თბილისის განვითარების ფონდმა სრული 

სარეაბილიტაციო სამუშაოები დაიწყო. ილია ჭავჭავაძის ლიტერატურულ-მემორიალურ 

მუზეუმში დაცულია  ილია ჭავჭავაძის ცხოვრებასა და მოღვაწეობასთან დაკავშირებული 

სხვადასხვა სახის მასალა: მემორიალური ნივთები, პირადი არქივები, მათ მიერ შექმნილი 

ნაწარმოებების სხვადასხვა გამოცემა, აგრეთვე მათი შემოქმედებისა და ცხოვრება-

მოღვაწეობისადმი მიძღვნილი ლიტერატურა: სამეცნიერო შრომები, მონოგრაფიები, 

სტატიები, ნარკვევები დოკუმენტური და ფოტო მასალა, სახვითი ხელოვნების ნიმუშები და 

სხვა. მუზეუმის რეაბილიტაცია 2018 წელს დასრულდება. ილია ჭავჭავაძე  მეუღლესთან – 

ოლღა გურამიშვილთან ერთად თბილისში, ივ. ჯავახიშვილის ქ. N 7-ში თავისი დის, 

ელისაბედ ჭავჭავაძე-საგინაშვილის სახლში 1888-1901 წწ. ცხოვრობდა და მოღვაწეობდა. ამ 

სახლს უკავშირდება ილიას საზოგადოებრივ – პოლიტიკური და შემოქმედებითი 

ცხოვრების აქტიური წლები. ამასთან, აქ იყო მოთავსებული გაზეთ „ივერიის“ რედაქცია და 

სტამბა. ამ შენობაში იმართებოდა ილიას ტრადიციული „ხუთშაბათობები“. აქ იღებდა 

სათავეს მთელი რიგი ეროვნულ-სახელმწიფოებრივი და კულტურული წამოწყებები. ამ 

სახლთან არის დაკავშირებული ილიას საზოგადოებრივ-პოლიტიკური მოღვაწეობის 

განსაკუთრებული გააქტიურება და ბრძოლა ქართული ეკლესიის ავტოკეფალიისათვის. 

სარეაბილიტაციო სამუშაოების თბილისის მერიის, თბილისის განვითარების ფონდი, 

პროექტ „ახალი ტფილისის“ მუზეუმების განვითარების ქვეპროგრამით ფარგლებში 

მიმდინარეობს: ისტორიულ შენობაში განხორციელდა: 

o შენობის კონსტრუქციული გამაგრება; 

o ფასადის დეკორატიული დეტალების რესტავრაცია; 

o სახურავის დემონტაჟი, რომლის შემდეგაც მოეწყო ახალი გადახურვა; 

o სართულშუა გადახურვების მოწყობა; 

o შიდა სივრცეების მომზადება სარესტავრაციოდ. 

რესტავრირებულია ილია ჭავჭავაძის მემორიალური ოთახი, სადაც აღდეგინილია 

ავთენთტური ჭერი და იატაკი. მემორიალური სივრცეების მოწყობა გულისხმობს 

სამუზეუმო სივრცეთა მემორიალურ დარბაზებში ეპოქალური კონტექსტის მოწყობას, 

როგორც მემორიალური და ეპოქალური ნივთებით, ისე სხვადასხვა ეპისტოლარული 

მემკვიდრეობით მიღებული ინფორმაციით. ილია ჭავჭავაძის ლიტერატურულ-

მემორიალური მუზეუმი წარმოადგენს კულტურულ-საგანმანათლებლო დაწესებულებას. 

ამ შენობას ჯერ კიდევ მე-19 საუკუნის 80-იანი წლების მიწურულიდან ჰქონდა 

უმნიშვნელოვანესი კულტურული და საზოგადოებრივ-პოლიტიკური დატვირთვა. ილია 

ჭავჭავაძე თბილისში ყოველთვის ქირით ცხოვრობდა სხვადასხვა მისამართზე, საკუთარი 

სახლი მხოლოდ 900-იანი წლების დასაწყისში შეიძინა ანდრეევის ქუჩაზე (დღ. გ. 

ჩუბინაშვილის ქ. N 22), რომელსაც ცნობილი არქიტექტორის, უნივერსიტეტის 

აღმშენებლის, სიმონ  კლდიაშვილის პროექტით ფასადის მხარეზე ორი ოთახი მიაშენა, 

გაარემონტა და 1902 წელს გადავიდა საცხოვრებლად.  მანამდე კი, ათ წელზე მეტი ხნის 

განმავლობაში, 1880-1901 წლებში, თავისი დის, ელისაბედ ჭავჭავაძის კუთვნილ სახლში 

ცხოვრობდა მეუღლესთან ერთად ნიკოლოზის ქუჩაზე (დღ. ივ. ჯავახიშვილის ქუჩა N 7).  

აქვე, მეორე სართულზე იყო მოთავსებული  გაზეთ „ივერიის“ რედაქცია, ხოლო სარდაფში 

1900 წლიდან 1901 წლის მაისამდე - მაქსიმე შარაძისა და ამხანაგობის სტამბა, სადაც 

იბეჭდებოდა გაზეთი „ივერია“ და სხვა პერიოდული  გამოცემები, მხატვრული და 

სასულიერო ლიტერატურა, სამეცნიერო შრომები, სახელმძღვანელოები.  

„ივერიის“ რედაქციის შენობაში  ჩაუყარა საფუძველი  ილია ჭავჭავაძემ ეროვნულ 

ღონისძიებებს - ტრადიციულ „ხუთშაბათობებს“, რამაც მალე აქცია ეს სახლი  

პროგრესულად მოაზროვნე საზოგადოების თავშეყრის ადგილად და ქვეყანაში მიმდინარე 

მნიშვნელოვანი პროცესების ეპიცენტრად. 

„მუზეუმების გაერთიანების“ სტრუქტურულ ერთეულში - „ქ. თბილისის ილია ჭავჭავაძის 

ლიტერატურულ - მემორიალურ მუზეუმში“ დასკვნით ფაზაში შევიდა თბილისის 

განვითარების ფონდის მიერ (ხელშეკრულება №18-04-53) განხორციელებული სარემონტო-

სარეაბილიტაციო სამუშაოები და ახლო მომავალში იგეგმება ახალი სამუზეუმო სივრცის 

გახსნა და რეექსპოზიციის განახლება. სარეაბილიტაციო სამუშაოების ფარგლებში 

გათვალისწინებული იყო შენობის გათბობა-გაგრილების, სუსტი დენების, სახანძრო 

სისტემების, ელექტრო მოწყობილობების და ლიფტების დამონტაჟება. 

მუზეუმის მემორიალობის აღსადგენად და მეცხრამეტე საუკუნის მხატვრული კონტექსტის 

გასაცოცხლებლად აუცილებელია ქსოვილებისა და საფარდე ქსოვილების სწორად შერჩევა 

და მეცხრამეტე საუკუნის ეპოქალური და ტიპოლოგიური ნიმუშების გამოყენება. 

საბედნიეროდ, მოგვეპოვება ილია ჭავჭავაძისა და მისი მეუღლის ოლღა გურამიშვილის 

ახლო მეგობრის, ეკატერინე გაბაშვილის მოგონება, რომელიც ზუსტად აღწერს სასტუმრო 

ოთახის მორთულობას. "მაშინ ილია სცხოვრობდა თავისი დის ელისაბედ საგინაშვილის 

გრუზინსკიანთაგან ახლად შეძენილ სახლში, ....მოკრძალებით გავიარე ოდნავ განათებული 

დიდი დარბაზი და შევედი ლიზას პატარა სასტუმრო ოთახში, რომელიც დიდის 

გემოვნებით იყო მორთული: ძვირფასი ხალიჩებით დაფენილი, წითელ პლუშ-გადაკრული 

დაბალი სავარძლებით, კედელზე ლამაზი სარკით, კუთხეში პატარა მაგიდაზე 

თვალწარმტაცი ყვავილების უშველებელი თაიგული. ორ ფანჯარაზედ ჩამოშვებული იყო 

ძვირფასი ბლონდის ფარდები. ყველა ამას მკრთალ ნათელს ჰფენდა პირისფერ აბაჟურ-

ჩამოფარებული ლუსტრა, ორ ფანჯარას შუა იდგა ოთახის მაგვარადვე მორთული ტახტი, 

მუთაქებით და ნაკერი ბალიშებით შემკული".  (ეკ. გაბაშვილი ჟურნ. "მნათობი" N5, 1937 წ.) 

საგამოფენო ჯგუფთან და მუზეუმის ფონდებთან ერთად შეჯერებულია მასალა და 

მოძიებულია სხვადასხვა ჩანაწერები და ეპისტოლარული მემკვიდრეობით მიღებული 

ინფორმაცია. სამწუხრაოდ საქართველოში არ მოიძებენება დიდი არჩევანი მეცხრამეტე 

საუკუნის საფარდე ქსოვილების ნიმუშების შერჩევისას, რადგან ცნობილია, რომ  

მეცხრამეტე საუკუნის საფარდე ქსოვილი იქსოვებოდა ხელით და წარმოადგენდა 

მაღალმხატვრულად დამუშავებულ მასალას. სამუზეუმო კონცეფციაზე მომუშავე სამუშაო 

ჯგუფმა შეარჩია და იმუშავა სხვადასხვა ქსოვილების მოძიებაზე და ეპოსტოლარულ 

მემკვიდრეობაში მოხსენიებული სტილი, ფერები და საფარდე მხატვული სტილი მეტად 

მიახლოებულია საფარდე სალონში „დეკორტექსი“ წარმოდგენილი ნიმუშებით, სადაც 

გამოფენილია ისეთ ცნობილი კომპანიების საფარდე მასალა, როგორიცაა კომპანია Morris & 

Co სა და 1860 წელს დაარსებული  James Hare. მუშავდება ილია ჭავჭავაძის ლიტერატურულ-

მემორიალური მუზეუმის ფონდის გამდიდრების მიზნით საქართველოს ეროვნული 

არქივიდან შეძენილი ილია ჭავჭავაძის იკონოგრაფიული და დოკუმენტური, ასევე 

რარიტეტული მასალები - პირველადი რეგიტრაციის მოსამზადებლად. მიმდინარეობს 

სამუშაოები ილია ჭავჭავაძის ლიტერატურულ-მემორიალური მუზეუმის ბიბლიოთეკის 

წიგნადი ფონდიდან ილია ჭავჭავაძესთან დაკავშირებული სამეცნიერო და კრიტიკული, 

ასევე რარიტეტული ლიტერატურის გამოყოფაზე ილია ჭავჭავაძის წიგნადი ფონდის 

შექმნის მიზნით. მუზეუმის შენობის რეაბილიტაციის შემდეგ, მიმდინარეობს 

დაკონსერვებული საფონდო მასალების საცავში განთავსება. მუშავდება სამეცნიერო 

ნარკვევი „ოლღა ჭავჭავაძე და მარჯორი უორდროპი“. 

2020 წლის შემოდგომაზე დაგეგმილია ახალი სამუზეუმო სივრცის გახსნა და ექსპოზიციის 

განახლება. გარდა სარესტავრაციო სამუშაოებისა დაიწყო მემორიალური მუზეუმის 

საფონდო მასალების დადგენილი წესით შესწავლა და ახალ სამუზეუმო საცავებსა და 

ფონდებში განთავსება. მიმდინარეობს სამუზეუმო ფონდში დაცული სამხატვრო ფონდის, 

ფერწერული ტილოებისა და გრაფიკურლი ექსპონატების დიაგნისტიკის პროცესი და 

დგინდება სარესტვრაციო საჭიროებები და პარამეტრები და ახალი საგამოფენო სივრცეების 

აღჭურვა და ექსპოზიციების ინსტალაციის პროცესი. 

 

ილია ჭავჭავაძის სახლ- მუზეუმის რეაბილიტაცია 

თბილისის ილია ჭავჭავაძის სახლ-მუზეუმი, რომელიც მდებარეობს გიორგი 

ჩუბინაშვილის ქუჩის 22 ნომერში, გაიხსნა 1957 წლის 22 ოქტომბერს. ილიას საკუთარი 

სახლი მდებარეობდა ქ. თბილისის მე-10 უბანში (отдел). ილია წინამძღვრიშვილის მიერ 

გაფორმებულ ილია ჭავჭავაძის ანდერძში მითითებული არაა ქუჩის სახელწოდება. 

მხოლოდ ილიას მკვლელობის შემდეგ ასახელებენ ქუჩის სახელად ხან ანდრიას, ხან კი 

ანდრეევის ქუჩას.  ვინაიდან ანდერძი  შედგენილია 1905 წელს, ვვარაუდობთ რომ ქუჩას 

1905 წლის შემდეგ უნდა დარქმეოდა სახელი და დანომრილიყო კიდეც. „1902 წლიდან ილია 

და ოლღა ჭავჭავაძეები ნიკოლოზის ქუჩიდან (ახლანდელი ივ. ჯავახიშვილის ქუჩა №7)  

მდებარე საგინაშვილისეული სახლიდან საცხოვრებლად გადავიდნენ მაშინდელ ჯერ 

ვაგზლის ქუჩაზე და ცოტა ხნის შემდეგ ანდრიას ქუჩაძე, სადაც  მათ გაბრიელ და ბარბარე 

ღვინიაშვილებისაგან (აკადემიკოს  გიორგი ჩუბინაშვილის მეუღლის- ნინო ღვინიაშვილის 

დედ-მამისაგან) შეიძინეს ეზო და პატარა ერთსართულიანი უბრალო  სახლი,რომელსაც 

ადრინდელი მფლობელი სათავსოდ და სამზადად იყენებდა.“ 1907 წლის მიწურულს ოლღა 

გურამიშვილმა თხოვნით მიმართა ქართველთა შორის წერა-კითხვის გამავრცელებელ 

საზოგადოებას, რათა საზოგადოებას საკუთრებაში მიეღო ილიას თბილისისეული სახლი 

და მამულები. საზოგადოება გიორგი ყაზბეგის ხელმძღვანელობით არ იშურებს ძალ-ღონეს, 

რათა შთამომავლობას სამუდამოდ არ დაეკარგოს ილიას სახლები და კარ-მიდამო. 1911 

წლის გაზეთ „სახალხო განათლების“ № 285-ში ვკითხულობთ ინფორმაციას წერა-კითხვის 

საზოგადოების გამგეობის წევრის - ალექსანდრე ყიფშიძის წერილს ილიას თბილისის 

სახლზე: „წ.კ. საზოგადოებამ ვერ მოახერხა ქალაქის ილიასეული სახლის  დამტკიცება 

თავის საკუთრებაში ისე, როგორც დაიმტკიცა კნ. ოლღა ჭავჭავაძის მამული სოფელ 

გურამიანთ კარში. მიზეზი ამისა ისაა, რომ სახლი მეტის-მეტად დავალიანებული იყო და 

საღსარი არ მოეპოვებოდა გამგეობას ამ ვალების მოსაწყვეტად...მართალია ქალაქის 

გამგეობამ გვაპატივა 250 მან. და ტფილისის თავადაზნაურთა ბანკის 1910 წ. საზოგადო 

კრებამ „ნედოიმკა“ და სხვა ხარჯები 2564 მან. 58 კაპ, მაგრამ მაინც შეუძლებელი გახდა 

სახლის შეძენა საკუთრებად... განზრახული იყო ამ სახლში მუზეუმი გაგვემართა და რაკი 

მუზეუმის მოწყობა არ მოხერხდა, მეტი გზა არ იყო, ამ სახლის ყიდვაზე ხელი უნდა 

აგვეღო...გამგეობამ ეს ამბავი აუწყა ტფ. სათავად-აზნაურო ბანკის გამგეობას და სთხოვა ნუ 

გაჰყიდის სხვაზე ილიასეულ სახლს ჯერჯერობით, ვიდრე ქშწკ საზოგადოების გამგეობა არ 

გამოსთქვამს თავის აზრს... 

1957 წლიდნა დღემდე მუზეუმს რეაბილიტაცია არ ჩატარებია, მხოლოდ 82-83 წლებში 

ჩატარდა სარემონტო სამუშაოები. ძეგლის მნიშვნელობიდან  და შენობის მდგომარეობიდან 

გამომიდნარე აუცილბეელია დაიწყოს და დაიგეგმოს შენობის კვლევითი სამუშაობი და 

კულტურული მემკვიდრეობის წესებისა და პროცედურების გათვალსიწინებით 

შემუშავდეს რეაბილიტაციის პროექტი და შემდგომი სამუშაოების გეგმა.  

 

2020-2021 წლის რეაბილიტაციის პროექტები დასაგეგმი და შესამუშავებელია საქართველოს 

ისტორიის სამი მნიშვნელოვანი სახელისა და მუზეუმის შესახებ:  

 მერაბ კოსტავას მმეორიალური მუზეუმი;  

 მიხეულ ჯავახიშვილის მემორიალური მუზეუმი;  

  „ქ.თბილისის სათამაშოებისა და თოჯინების მუზეუმი“ - თბილისის თოჯინების 

მუზეუმი საბავშვო მწერლისა და პედაგოგის თინათინ თუმანიშვილის (1892-1966 წწ.) 

თაოსნობითა და საქართველოს მთავრობის საგანგებო გადაწყვეტილებით 1937 წელს, 

ათარბეგოვის ქუჩაზე, საბავშვო ბაღის შენობაში დაარსდა როგორც საბავშვო 

სათამაშოების მუზეუმი. მუზეუმს საფუძვლად დაედო თინათინ თუმანიშვილის 

თოჯინებისა და სათამაშოების კოლექცია, საგვარეულო ნივთები და ბიბლიოთეკა, 

რომელიც მან სახელმწიფოს უსასყიდლოდ გადასცა. თინათინ თუმანიშვილმა 

შემოიკრიბა ნიჭიერი მხატვრები და მათი მეშვეობით მართლაც შესანიშნავი 

თოჯინების კოლექციები შექმნა. ნ.ბრაილაშვილის, ნ.ბელიაევას, ნ.გილჩევსკაიას, 

ი.ფრანგულოვის, რ. ბექთაბეგიშვილის, გ.ალექსანდროვის, ნ. ნათაძისა და დ. 

ჭუბაბრიას მიერ დამზადებული თოჯინები დღეს აოცებენ მნახველს. თინათინ 

თუმანიშვილმა აღმოაჩინა და ერთი იდეის ქვეშ გააერთიანა იმ პერიოდის 

ახალგაზრდა, ნიჭიერი მხატვრები და ინჟინერ-მექანიკოსები. იმ დროს, როდესაც 

საქართველოში არცერთი ქართული თოჯინა ფიზიკურად არ არსებობდა, 

საფუძველი ჩაეყარა ეროვნული ხასიათის დედოფალას, რომელიც დღემდე 

მუზეუმის ერთ-ერთი მნიშვნელოვანი და წამყვანი ექსპონატია.  

მუზეუმი 1958 წელს მოსწავლე ახალგაზრდობის (მაშინდელ პიონერთა) სასახლეში 

გადავიდა, 1986 წლიდან კი ბინა დაიდო შავთელის ქუჩაზე მდებარე შენობაში, ხოლო 2012 

წლიდან აღმაშენებლის გამზირის №103-107-ში განთავსდა. 2016 წლიდან მუზეუმი ა(ა)იპ 

„მუზეუმების გაერთიანების“ შემადგენლობაშია და ახალი საექსპოზიციო პროექტებისთვის 

ემზადება.  

მუზეუმი წლების მანძილზე ძალიან ინტენსიურ შეგროვებით მუშაობას აწარმოებდა, რის 

შედეგადაც მუზეუმის ფონდი გამდიდრდა სხვადასხვა სახის ხალხური თოჯინებით. 

ამასთან, მუზეუმს ხშირად წირავდნენ სათამაშოებსა და თოჯინებს მოქალაქეები, რამაც 

მუზეუმი სხვადასხვა ეპოქის თოჯინებით გაამდიდრა. 

მუზეუმთან აქტიური ურთიერთობა ჰქონდათ ცნობილ მხატვრებს, მწერლებს, მეცნიერებსა 

და საზოგადო მოღვაწეებს: ლ. გუდიაშვილს, ე. ახვლედიანს, ვ. სიდამონ-ერისთავს, მ. 

თოიძეს, უ. ჯაფარიძეს, ს. ჯანაშიას, ვ. ბარდაველიძეს, ე. ხარაძეს, შ. დადიანს, ი. 

გრიშაშვილს, ლ. ქიაჩელს.  

„ქ.თბილისის სათამაშოებისა და თოჯინების მუზეუმში“ დაცულია ხალხური 

დედოფალები, მხატვრული დედოფალები, სხვადასხვა სახის სათამაშოები, 

ლიტერატურული პერსონაჟების მიხედვით შექმნილი თოჯინები. მუზეუმში აგრეთვე 

ინახება სხვადასხვა პიროვნებათა სამახსოვრო შემოწირულობანი, ასევე სხვადასხვა ქვეყნის 

წარმომადგენელთა მიერ მოძღვნილი სათამაშოები. 

მუზეუმის ისტორია თავიდანვე თინათინ თუმანიშვილის (1892-1966 წწ.) შემოქმედებით 

ცხოვრებას უკავშირდება. დამსახურებული პედაგოგი, საბავშვო მწერალი და საზოგადო 

მოღვაწე, მუზეუმის დაარსებამდე წლების განმავლობაში მუშაობდა „განათლების სახალხო 

კომისარიატთან“ არსებულ ბავშვთა სათამაშოების კომიტეტის პასუხისმგებელ მდივნად, 

მონაწილეობდა სკოლამდელი აღზრდისა და სათამაშოთა საკითხებისადმი მიძღვნილი 

გამოფენების მოწყობაში. თინათინი ოცზე მეტი საბავშვო წიგნის, სახელმძღვანელოს 

ავტორი და თანაავტორია, როგორც ქართულ ისე რუსულ ენებზე. 

მუზეუმის დაარსების პერიოდში, ქართული დედოფალას სახეობაც კი არ არსებობდა. 

ფაბრიკულ, უცხოურ სათამაშოებთან ერთად, აუცილებელი იყო მხატვრული, 

ორიგინალური ეროვნული დედოფალასა და სხვადასხვა სახეობის სათამაშოების შექმნა. 

ამიტომაც, თინათინ თუმანიშვილი დიდ ყურადღებას აქცევდა ეთნოგრაფიულ 

შემოქმედებით ექსპედიციებს საქართველოს ქალაქებსა და რაიონებში. მან ჯერ კიდევ 

მუზეუმის გახსნამდე შეუკვეთა მხატვარ-ეთნოგრაფს ქართული მხატვრული 

დედოფალები: „მანანა”, „ეკა”, „პეტკა” და მხატვარ ბელიაევას „კაცია-ადამიანის?!” 

პერსონაჟები „ლუარსაბი და დარეჯანი“. მომდევნო პერსონაჟები - „ლამაზისეული და 

ელისაბედი” კი მუზეუმის გახსნიდან მომდევნო წლებში შეიქმნა. 

თინათინ თუმანიშვილმა თავისი მთავარი ამოცანა – მოძრავი მუსიკალური სათამაშოების 

შექმნა ვირტუოზ ოსტატ-კონსტრუქტორს, რაფაელ ბეგთაბეგიშვილს მიანდო, რომელმაც 

წლების მანძილზე შექმნა უნიკალური მოძრავი მუსიკალური სათამაშოები: „მარინე”, 

„მეჩონგურე ქალთა ანსამბლი”, „როიალზე დამკვრელი დედოფალა”, „მოცეკვავე ქართველი 

ქალი”. შემდეგ წლებში, მუზეუმის ექსპოზიციას შეემატა მოძრავი მუსიკალური 

მოცეკვავეთა წყვილი, რომლის ავტორია კონსტრუქტორი იგორ ფრანგულოვი. 

ნ. ბრაილაშვილი, ნ. ბელიაევა, ნ. გილჩევსკაია, ი. ფრანგულოვი, რ. ბეგთაბეგიშვილი, გ. 

ალექსანდროვი, ნ. ანთაძე, დ. ჭუბაბრია, ვ. მირიანაშვილი ის მხატვრები გახლდნენ, 

რომელთა ნიჭისა და ფანტაზიის შერწყმის შედეგად შეიქმნა თოჯინური ხელოვნების 

უბადლო ნიმუშები, რომლებიც დღეს მუზეუმის ულამაზეს სამკაულებს წარმოადგენენ. 

ამჟამად, მუზეუმის ფონდში დაგროვილი არაერთი საინტერესო, დღემდე 

გამოუქვეყნებელი მასალის საფუძვლიანად შესწავლა მიმდინარეობს, მათი ექსპოგრაფიისა 

და გამოფენებისთვის მომზადების მიზნით. მუზეუმის ექსპოზიციაში წარმოდგენილი 

მხატვრული დედოფალები მოძრავი მუსიკალური სათამაშოები, ძველებური და 

თანამედროვე თემაზე შექმნილი სათამაშოები მნახველებს ქართული კულტურის 

წარმატებებზე, მათ ყოფასა და ზნე-ჩვეულებებზე, წარსულსა და აწმყოზე მოუთხრობენ. 

აქვეა მსოფლიოს სხვადასხვა ქვეყნის დედოფალები და სათამაშოები. თოჯინების მუზეუმი 

აღიარებულია, როგორც მსოფლიოში ერთადერთი მუზეუმი, თავისი შინაარსითა და 

ფორმით. ამას მოწმობს ის დოკუმენტები და პრესაში გამოქვეყნებული წერილები, 

რომლებიც ამჟამად მუზეუმშია დაცული. 2012 წლის ცნობილი მოვლენების გამო, 2012 

წლის სექტემბერში განხორციელდა მუზეუმის ძველი შენობის დემონტაჟი და მუზეუმში 

დაცული კოლექციათა გადატანა მოხდა აღმაშენებლის გამზ. №103-ში მდებარე შენობაში, 

რომლის აგებაც უზრუნველყო კომპანია „კოლხა 07“-მა. მიუხედავად იმისა, რომ მუზეუმის 

გახსნა დაგეგმილი იყო 2013 წელს, თქვენთვის ცნობილი გარკვეული მიზეზების გამო იგი 

დღესაც დახურულია. „ქ.თბილისის სათამაშოებისა და თოჯინების მუზეუმში“ დღეის 

მდგომარეობით, დაცულია 2714 დასახელების კულტურული მემკვიდრეობის ობიექტი, 

რომელიც რეგისტრირებულია საქართველოს „სამუზეუმო ფასეულობათა აღრიცხვისა და 

დაცვის შესახებ“ ინსტრუქციისა და „მუზეუმების შესახებ“  საქართველოს კანონის 

შესაბამისად.  

ა(ა)იპ „მუზეუმების გაერთიანების“ სტრუქტურული ერთეული - „ქ.თბილისის 

სათამაშოებისა და თოჯინების მუზეუმი“ ერთ-ერთი მნიშვნელოვანი ობიექტია, რომელიც 

ქართული კულტურული მემკვიდრეობის მნიშვნელოვან ნიმუშებს აერთიანებს. მუზეუმის 

ექსპოზიციაში წარმოდგენილი მხატვრული დედოფალები მოძრავი მუსიკალური 

სათამაშოები, ძველებური და თანამედროვე თემაზე შექმნილი სათამაშოები, მსოფლიოს 

სხვადსხვა ქვეყნის დედოფალები და სათამაშოები, ფერწერული ტილოები, ხის 

ექსპონატები, იშვიათი წარმოების ავეჯი, საავტორო თოჯინები, აგრეთვე, ანტიკვარული 

ავეჯი, წიგნები, სახვითი და გამოყენებითი ხელოვნების ნიმუშები, ნაქარგობების იშვითი 

კოლექცია და სხვა. მოგეხსენებათ სამუზეუმო სივრცე წარმოადგენს ქვეყნის, ქალაქის, 

რეგიონის განსაკუთრებულ ობიექტს, რომელსაც გარდა კულტურული მემკვიდრეობის 

დაცვა-შენახვისა, სხვა მნიშვნელოვანი მისიაც აკისრია. „ქ.თბილისის სათამაშოებისა და 

თოჯინების მუზეუმის“ გახსნა და ექსპონირება მნიშვნელოვან წვლილს შეიტანს ქართული 

კულტურული მემკვიდრეობის დაცვა-პრეზენტაციის საქმეში და ქართული თოჯინებისა 

და სათამაშოების მსოფლიო სოციო-კულტურულ მიმოქცევაში ჩართვაში. მუზეუმი დიდი 

წვლილს შეიტანს, როგორც საგანამანთლებლო მუშაობასა და დამთვალიერებელთა 

ჩართულობაში, ასევე ქართული კულტურის სოციო-ეკონომიკური სარგებლის მოტანაში. 

მუზეუმში დაცულ მასალებს გააჩნია უზარმაზარი შესაძლებლობა მოიტანოს, როგორც 

სოციალური სარგებელი, ისე შემქნას ეკონომიკური შემოსავალიც. (გაყიდული ბილეთები, 

თოჯინების და სათამაშოების სუვენირები, სამუზეუმო მაღაზია, ნაბეჭდი პროდუქცია, 

კატალოგები და ალბომები, სუვნირები და სხვა) ასევე მოაწყოს სხადასხვა საჭიროებების 

ადამიანებისთვის სახელოსნოები და ვორკშოპები და აშ. 

 

 

 

 

ფონდებთან და კოლეციებთან დაკავშირებული სამუშოები: 

კულტურის სფეროს ორგანიზაციებისა და მენეჯერების ვალებულებაა გააუმჯობესონ 

კულტურული მემკვიდრეობის ობიექტების რისკისთვის მზადყოფნა რაც დიდადაა 

დამოკიდებული რისკისთვის მზადყოფნისადმი საზოგადო მიმართებაზე ეროვნულ, 

რეგიონალურ და ლოკალურ დონეზე განხორციელებულ პოლიტიკასა და პრაქტიკაზე. 

ფონდებთან და კოლეციებთან დაკავშირებით აუცილებელი ვალდებულებაა 

მემკვიდრეობის ცალკეულ ობიექტთა დაცვისა და რისკების დროს პრევენციული 

ღონისძიებების მომზადება, რომელთა განხორციელება სრულდება, სხვადასხვა 

ნომრატიული აქტებითა და საკანონმდებლო ბაზის მიხედვით, მათ შორის როგორიცაა 

კანონი კულტურული მემკვიდრეობის შესახებ, RISK PREPAREDNESS: A MANAGEMENT 

MANUAL FOR CULTURAL HERITAGE; 1993 წელს ევროპის საბჭოს რეკომენდაციები 

"არქიტექტურული მემკვიდრეობის დაცვა ბუნებრივი კატასტროფებისგან" UNESCO; 

კონვენციები, რეკომენდაციები და სხვა;  

 

კოლექციებთან და ფონდებთან დაკავშირებით აუცილებელია ჩატარდეს შემდეგი 

ღონისძიებები, რაც სამომავლოდ მუზეუმების გამართულ მუშაობას შეუწყობს ხელს: 

 მონაცემთა ელექტორნული ბაზის  შექმნა; 

 კოლექციათა სრული დიგიტალიზაცია; 

 პრევენციული და საკონსერვაციო გეგმის შემუშავება; 

 გარემო სტანდარტების დადგენა.  

 

სამეცნიერო მიმართულება 

 კვლევითი პროექტების განორცილება; 

 რეაბილიტრაციისა და რეკონსტრუციული სამუშაოების განხორციელება; 

 სამეცნიერო მუშაობა; 

 საგრანტო და საპროექტო მიმართულება; 

 ინკლუზია და შშმ პირთა მხარდაჭერის პროგრამები. 

 

 

გამოცემები (2020 წლის ბოლომდე) 

 ილია და თბილისი 

 მესა - ფალიაშვილისეული 1901 წლის ხელნაწერი მესა - კვლევითი პროექტი - ვანო 

სარაჯიშვილის სახელობის სახელმწიფო კომსერტვატორიის მემორიანდუმისა და 

პროექტის ფარგლებში; 

 ლატავრა - კვლევითი პროექტი . 

 

კონფერენციები  

 ქართული კულტურა და XX საუკუნე 

 

გრძელვადიანი შედეგები 

 მუზეუმის სავაჭრო ნიშნისა და პროდუქციის ცნობადობის განმტკიცება; 

 დამთვალიერებლთა რაოდენობის გაზრდა; 

 ახალი პროგრამების შემუშავება და საგანმანათლებლო სექტორის ჩართულობა; 

 ახალი პრდუქტების ბრენდინგი და რეინვესტიცია; 

 მზარდი მოთხოვნა მომავალ წლებში - მუდმივი მომხმარებელი; 

 დამატებითი შემოსავლების ზრდა; 

 მოხალისეობითი ინსტიტუციის შექმნა; 

 საკუთარი პროდუქტების დამზადება და გასაღების ავტონომიური ბაზარი; 

 ურბანულ სივრცესთან შეჯერებული მარშუტები; 

 ადგილები - ტურისტული რესურსი; 

 ინფრასტრუქტურა, მოქალაქე, დამთავლიერებელი, ტურისტი და მობინადრე; 

 დამატებით რესურსები და შესაძლებლობები - ინფორმაციის გავრცელების და 

ცნობადობის გაზრდისთვის. 

 

ერთიანი სამოქმედი გეგმის შემუშავება და მარკეტინგული სტარტეგია 

სამუზეუმო მარკეტინგი მჭიდროდაა დაკავშირებული აუდიტორიის გაფართოებისა და 

ამასთან, მუზეუმის მუდმივ დამთვალიერებლებთან ურთიერთობის განმტკიცების 

საქმიანობასთან - როგორც მუზეუმის დამთვალიერებლებთან ურთიერთობის 

განუყოფელ ნაწილი. 

 საგანმანათლებლო პოლიტიკა;  

 საგამოფენო პოლიტიკა; 

 საკადრო პოლიტიკა; 

 ინტერპრეტაციის პოლიტიკა; 

 დამთვალიერებლებისათვის მუზეუმის ხელმისაწვდომობის პოლიტიკა, მათ შშმ 

 საზოგადოებასთან ურთიერთობის - PR სტრატეგია - ინფორმაციის გავრცელება; 

 შემოსავლის მომტანი საქმიანობები; 

 მოზიდული დამთვალიერებელი - შესვლის საფასური / ბილეთის ფასი; 

 საცალო ვაჭრობა; 

 საგანმანათლებლო პროგრამები; 

 საექსკურსიო მომსახურება; 

 ფონდებში დაცული მასალების გამოქვეყნების უფლება; 


